
ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО 
ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Извршувањето на Буџетот на Република Македонија за тековната фискална 
година се регулира со посебен закон во кој поблиску се определуваат начинот и 
условите за извршување на Буџетот за тековната фискална година.

II. ЦЕЛИТЕ, НАЧЕЛАТА И ОСНОВНИТЕ РЕШЕНИЈА НА ПРЕДЛОГОТ ЗАКОН

Законот, чие донесување се предлага, се заснова врз следниве основни начела:
-рационално, економично, ефикасно и ефективно трошење на средствата од 
корисниците на Буџетот и
-законитост и одговорност при користењето на средствата на Буџетот за 
извршување на утврдените обврски на Републиката.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ 
БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на овој закон не се потребни дополнителни финансиски 
средства, со оглед дека потребните финансиски средства за спроведување на 
планираните активности на буџетските корисници се планирани со Буџетот на 
Република Македонија за 2010 година.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА 
СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, 
ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА 
МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон потребните финансиски средства се обезбедени 
со Буџетот на Република Македонија.

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ ЗА ИЗМЕНУВАЊЕ 
И ДОПОЛНУВАЊЕ НА ЗАКОНОТ ЗА ИЗВРШУВАЊЕ НА БУЏЕТОТ НА 
РЕПУБЛИКА МАКЕДОНИЈА ЗА 2010 ГОДИНА

Со оглед на тоа што се исполнети случаите утврдени во членот 170 од 
Деловникот на Собранието на Република Македонија, овој закон се предлага да 
се донесе по скретена постапка.



ПРЕДЛОГ - ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ
ЗА ИЗВРШУВАЊЕ НА БУЏЕТОТ НА РЕПУБЛИКА МАКЕДОНИЈА ЗА 2010 

ГОДИНА

Член  1 

Во Законот за извршување на Буџетот на Република Македонија за 2010 
година („Службен весник на Република Македонија“ бр.156/2009), членот 13 се 
брише.

Член  2 

Во  членот 18 бројот „13“ се брише.

Член  3

Во членот 22 по ставот 1 се додава нов став 2 кој гласи:

„(2)Средствата утврдени во Разделот 04010-Секретаријат за 
спроведување на Рамковниот договор, Потпрограма 21-Промоција на 
меѓуетнички односи, на ставката 463-Трансфери до невладини организации, кои 
се наменети за финансирање на програмски активности на здруженија на граѓани 
и фондации со цел промовирање на меѓуетнички односи, ќе се користат врз 
основа на Одлука на Владата на Република Македонија, на предлог на 
Секретаријатот за спроведување на Рамковниот договор. “

Член  4

Овој закон влегува во сила со денот на објавувањето во „Службен весник 
на Република Македонија“.



ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ 
НА ЗАКОНОТ ЗА ИЗВРШУВАЊЕ НА БУЏЕТОТ НА РЕПУБЛИКА МАКЕДОНИЈА ЗА 

2010 ГОДИНА ПО СКРАТЕНА ПОСТАПКА
 

I. СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Подетално се уредува начинот на користењето на средствата по одделни 
раздели, потпрограми и ставки, попрецизно се интервенира во Разделот 04010 -
Секретаријат за спроведување на Рамковниот договор, Потпрограма 21 - 
Промоција на меѓуетнички односи на ставката 463-Трансфери до невладини 
организации и се прецизира начинот на трошење на овие средства. 
Со Предлог-Законот се брише и членот 13 од постојниот Закон каде се уредени 
висината и начинот на исплата на дневници за службени патувања во земјата. 
 

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО 
ПРЕДЛОЖЕНИТЕ ОДРЕДБИ

Предложените одредби се меѓусебно поврзани со посебните законски решенија 
кај буџетските корисници за законско користење на планираните буџетски 
средства за 2010 година за намената за која се доделени средствата. 

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Заради попрецизно уредување на условите и начинот на извршување на Буџетот 
за 2010 година се предлага донесување на Законот за изменување и 
дополнување на Законот за извршување на Буџетот на Република Македонија за 
2010 година, и истиот го регулира следното:
Се обезбедува континуитет на обврската за наменско, рационално, економично и 
ефикасно користење на одобрените средства од страна на буџетските корисници 
и единките корисници.



ОДРЕДБИ ОД ЗАКОНОТ ШТО СЕ МЕНУВААТ

Член 13

Надоместокот за дневница за службено патување воРепубликата 
без трошоци за ноќевање изнесува 500 денари.

За патување во траење од 8 до 12 часа се исплатува 50% од 
утврдениот износ во ставот 1 од овој член.

Доколку патувањето траело повеќе од 12 часа се исплатува цела 
дневница.

Доколку на вработениот му се обезбедени ноќевање, превоз и 
исхрана му следуваат 20% од утврдениот износ во ставот 1 од овој член.

Член 18
 

Буџетските корисници правата стекнати по основ на членовите 9, 10, 
13, 14, 15, 16 и 17 од овој закон ги исплаќаат од одобрените средства со 
Буџетот.

Член 22

Средствата утврдени во Разделот 040.10 - Секретаријат за 
спроведување на Рамковниот договор, потпрограма К5 - Соодветна и 
правична застапеност на заедниците ќе се користат за вработување на 
припадници на заедниците кај буџетските корисници и единките корисници 
од централната власт, по претходно одобрение на Координативното тело 
за соодветна и правична застапеност формирано од Владата на 
Република Македонија.


